
	БОСНА И ХЕРЦЕГОВИНА

Агенција за заштиту личних података
у Босни и Херцеговини

С а р а ј е в о


Sarajevo, 18.08.2017. 

A A. B.
71000 Sarajevo

PREDMET:
Dostava uvjerenja о nevođenju krivičnog postupka u konkursnoj proceduri, Mišljenje -  d o s t a v lj a   s e
VEZA:
Vaš akt od 16.08.2017.
Agencija za zaštitu ličnih podataka u Bosni i Hercegovini zaprimila je Vaš akt datum Veze kojim tražite mišljenje da li poslodavac smije prikupljati ili zahtijevati dostavljanje uvjerenja o nevođenju krivičnog postupka od kandidata, odnosno lica koje traži zaposlenje.
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka („Službeni glasnik BiH”, broj: 49/06, 76/11 i 89/11, u daljem tekstu: Zakon), dajemo sljedeće:

M I Š LJ E NJ E

Zakon je opći propis koji regulira obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije. 
U članu 3. Zakona date su definicije pojedinih izraza koji se upotrebljavaju u Zakonu. Tako, u skladu sa datim definicijama, poslodavac je kontrolor koji putem javnog konkursa zahtijeva od kandidata da uz prijavu dostave i uvjerenje da se protiv njih ne vodi krivični postupak.

Zakon u članu 4. propisuje osnovne principe obrade ličnih podataka kojih su se obavezni pridržavati svi kontrolori. U tački a) navedenog člana propisano je da je kontrolor obavezan da lične podatke obrađuje na pravedan i zakonit način, dok je u tački c) istog člana propisano da je kontrolor obavezan da lične podatke obrađuje samo u mjeri i opsegu koji je nužan za ispunjenje svrhe.

U aktu veze niste naveli naziv kontrolora, te je Agenciji nepoznato da li se radi o privatnoj firmi, javnom preduzeću i slično. Iz tog razloga, Agencija ne može pretpostaviti koji zakon se primjenjuje na radno-pravni status radnika u kontroloru. U svakom slučaju, u skladu sa principom pravednosti i zakonitosti, relevantan je propis koji regulira radno-pravni status između kontrolora i zaposlenika. Ukoliko je zakonom, kao uslov za zaposlenje, propisano nevođenje krivičnog postupka protiv kandidata, onda kontrolor ima pravo da obrađuje taj podatak.

Način pribavljanja uvjerenja da protiv kandidata nije pokrenut krivični postupak nije predviđen niti jednim propisom. Međutim, pošto se radi o pribavljanju isprave kojom se dokazuje činjenica o kojoj nadležni sud vodi službenu evidenciju, to Zakon o upravnom postupku Bosne i Hercegovine u članu 157. stav (1) propisuje „Isprave koje služe kao dokaz podnose stranke ili ih pribavlja službeno lice koje vodi postupak.“ Zahtijevanje dostavljanja uvjerenja o nevođenju krivičnog postupka od svih kandidata koji se prijave na konkurs protivno je principu srazmjernosti iz člana 4. stav (1) tačka c) Zakona. To znači, da poslodavac koji je objavio konkurs može tražiti od odabranog kandidata koga namjerava zaposliti da dostavi uvjerenje da protiv njega nije pokrenut krivični postupak ili da isto uvjerenje pribavi sâm, po službenoj dužnosti, ukoliko za to postoji zakonit osnov.
S poštovanjem,

